
ՀՈԳԵԿԱՆ ԱՌՈՂՋՈՒԹՅԱՆ ԾԱՌԱՅՈՒԹՅՈՒՆՆԵՐԻ ԱԿՏ (ՀԱԾԱ) - 

«ԱՌԱՋԸՆԹԱՑ ԵՎ ՀԻՄՆԱԿԵՏԵՐ»  
ՓԵԹՐԻՍ ԿԵՆՏՐՈՆԻ ԳՆԱՀԱՏՈՒՄ, ՄԱՅԻՍ, 2010, ԿԱԼԻՖՈՐՆԻԱՅԻ ՀԱՄԱԼՍԱՐԱՆ,  

ԲԵՐԿԼԻ ՓԱՍՏԵՐԻ ԱՄՓՈՓԱԹԵՐԹ
 

 

ՀՈԳԵԿԱՆ ԱՌՈՂՋՈՒԹՅԱՆ 

ԾԱՌԱՅՈՒԹՅՈՒՆՆԵՐԻ ԱԿՏԻ (ՀԱԾԱ) 

ԱՄԲՈՂՋԱԿԱՆ ԾԱՌԱՅՈՒԹՅԱՆ 

ԸՆԿԵՐՈՒԹՅՈՒՆՆԵՐ  

 

Ավելի քան 400,000 հոգի սպասարկվել են 

ՀԱԾԱ-ի ֆինանսավորման շնորհիվ 2008-09 

ֆինանսական տարում, այդ թվում՝ 25,000 

հաճախորդներ Ամբողջական Ծառայության 

Ընկերության (ԱԾԸ) Ծրագրերում:   

 

ԱԾԸ ծրագրերը լուրջ հոգեկան 

հիվանդություններ ունեցող հաճախորդներին 

տրամադրում են ծառայությունների լայն 

սպեկտր, որոնք օգնում են իրենց 

ապաքինմանը:  ԱԾԸ ծրագրերի 

ծառայություններն ավելի ինտենսիվ են, 

բազմակողմանի և լայն, քան սովորական 

հոգեկան առողջության խնամքը: Բացի 

բուժումից, դեղորայքի տնօրինումից, 

կրիզիսային միջամտությունից, գործի 

տնօրինումից և համախոհների 

աջակցությունից, ԱԾԸ ծրագրերը նաև 

տրամադրում են ոչ հոգեկան առողջության 

ծառայություններ, ինչպիսիք են՝ սնունդ, 

ապաստան, խնամք դադարի ընթացքում, 

ինչպես նաև կրկնվող խանգարումների 

բուժում, օրինակ՝ թմրանյութերի օգտագործում:   

 

ՓԵԹՐԻՍ ԿԵՆՏՐՈՆԻ ԳՆԱՀԱՏՈՒՄԸ 

 

ԱԾԸ ծրագրերը վերջերս գնահատվել են 

Նիքոլաս Փեթրիսի անվան Կենտրոնում, 

Բերկլի Համալսարանում, 2010 թվականի 

մայիսին: Ուսումնասիրությունը, որը  

 

 

 

 

վերնագրված է «Ամբողջական Ծառայության 

Ընկերության Ծրագրերի Էֆեկտիվության 

Վկայությունը Կալիֆորնիայի Հասարակական 

Հոգեկան Առողջության Համակարգում», ցույց է 

տվել շատ հաջող արդյունքներ ԱԾԸ ծրագրերի 

հաճախորդների համար: Այդ դրական 

արդյունքներից մի քանիսը նշված է ներքևում՝  

 

 Անտունության մակարդակները նվազել են 

11%-ից  0.02% այն անձանց համար, ովքեր 

ապրում են առանց ապաստանի, 

ծառայությունների կամ օգնության:  

 Մոտավորապես 20%-ով ավելացել է այն 

հաճախորդների համամասնությունը, 

ովքեր 12 ամիս ԱԾԸ ծրագրին 

մասնակցելուց հետո, ինքնուրույն են 

ապրում, և կարողացել են պահպանել 

իրենց ինքնակարողությունը ԱԾԸ ծրագրին 

մասնակցելուց մեկ տարուց հետո:  

 12 ամիսներից հետո հոգեկան 

առողջության հետ կապված շտապ 

օգնության ծառայությունների 

օգտագործման հավանականությունը 67%  

պակաս էր ԱԾԸ ծրագրերի 

հաճախորդների համար՝ համեմատած 

նրանց հետ, ովքեր ստացել են սովորական 

խնամք:  

 Ձերբակալվելու հավանականությունը 

նվազել է 56 տոկոսով՝ համեմատած նրանց 

հետ, ովքեր ստացել են սովորական 

խնամք:  

 12 ամիսներից հետո աշխատանք գտնելու 

արդյունքները բարելավվել են 25%-ով:  

 12 ամիսներից հետո 30%-ով ավելի 

հավանական էր, որ հաճախորդները 

սկսեին կրթական ծրագիր:   

 Գործելու ունակությունը, ինչը ներառնում 

է՝ ավելի քիչ հոգեբուժական ախտանիշներ, 

ինքն իր կարիքները հոգալու և խնդիրները 

լուծելու ունակության բարելավում, 

ավելացել էր 27%-ով՝  համեմատած նրանց 

հետ, ովքեր ստացել են սովորական 

խնամք:  

 Ընդհանուր արդյունքները, ինչպիսիք են՝ 

խնդիրների լուծումը, 

ինքնատիրապետումը, կրիսիզի 

տնօրինումը, սոցիալական 

էֆեկտիվությունը, բնակեցումը և 

հոգեբուժական ախտանիշները, 

բարելավվել են որոշ հաճախորդների մոտ 

30%-ով:  
 

 

ԱԿՆԱՐԿ.  
ՓԵԹՐԻՍ  ԿԵՆՏՐՈՆԻ ՈՒՍՈՒՄՆԱՍԻՐՈՒԹՅԱՆ 

ԿԱՌՈՒՑՎԱՇՔԸ 

Փեթրիս Կենտրոնի ուսումնասիրությունը կենտրոնացել էր 

2008 և վաղ 2009 թվականներին մեծահասակների և 

տարիքավոր մեծահասակների համար ԱԾԸ ծրագրերի 

էֆեկտիվության վրա Հոգեկան Առողջության 

Ծառայությունների Ակտի (ՀԱԾԱ) յոթից հինգ բացասական 

արդյունքները նվազեցնելու հարցում: Դրանք են՝ 

բանտարկումը, երկարատև տառապանքը, դպրոցից դուրս 

մնալը/վատ սովորելը, գործազրկությունը և 

անտունությունը: Սույն ուսումնասիրությունը չի ընդգրկել 

մնացած երկու բնագավառները՝ ինքնասպանությունը և 

երեխաներին տնից հեռացնելը:  

